
ᐃᓄᖕᓂᒃ ᐃᓕᑕᐅᓲᖑᕗᑦ 
ᐊᐅᓪᓚᖅᓯᒪᓗᓂ ᐊᔪᖏᑦᑕᕆᐊᓖᑦ 

ᓯᓚᒥ ᐊᑲᕐᕆᑦᑎᐊᕐᓂᐊᕐᒪᑕ 
ᓯᕗᓂᒃᓴᒥᓪᓗ ᑲᔪᓯᑦᑎᐊᕐᓂᐊᕐᒪᑦ.



ᐅᑭᐅᖅᑕᖅᑐᒥ, 
ᐃᓕᑦᑎᖃᑦᑕᖅᐳᒍᑦ 
ᐊᐅᓪᓚᖅᓯᒪᓗᓂ 

ᐊᔪᙱᑦᑕᐅᔭᕆᐊᓕᖕᓂᒃ 
ᓄᒃᑕᕐᓂᐊᕋᑦᑕ, 

ᓂᕿᒃᓴᖅᓯᐅᖅᐸᓪᓗᑕᓗ 
ᑲᑎᖅᓱᐃᓗᑕᓗ 

ᐊᓐᓄᕌᒃᓴᑦᑎᓐᓂᒃ, ᐊᒻᒪᓗ 
ᖁᕕᐊᓱᖕᓂᐊᕋᑦᑕ! 

ᐊᔪᕆᖅᓲᑎᑲᐃᓐᓇᓚᐅᕐᓚᒋᓇᐃ 
ᐊᐅᓪᓚᖅᓯᒪᓗᓂ 

ᐊᔪᙱᑕᐅᔭᕆᐊᓕᖕᓂᒃ 
ᐅᑭᐅᖅᑕᖅᑐᓕᒫᒥ.



ᐊᐅᓪᓚᕐᓂᐊᕐᓗᓂ ᐸᕐᓇᒃᑎᐊᕐᓂᖅ 
ᐊᔪᙱᑕᐅᔭᕆᐊᓕᖕᒪᕆᐊᓘᕗᖅ.  

ᓯᓚᒥᒃ ᖃᐅᔨᒋᐊᖃᑦᑕᕆᑦ 
ᐊᖅᑯᑎᒋᓂᐊᖅᑕᐃᓪᓗ ᓇᓗᓇᐃᑦᑎᐊᕐᓗᒍ.



ᓄᓇᒥ ᐊᐅᓪᓚᖅᓯᒪᓂᖅ 
ᐊᓃᖅᑎᑦᑎᐊᖅᑐᐊᓘᓲᖑᕗᖅ! 
ᐃᓕᑦᑎᒋᐊᕐᓂᐊᖅᐳᑎᑦ 

ᑐᒃᐸᒃᓴᕐᓂᕐᒥᒃ. 
ᓄᖃᑦᑎᐊᖅᓯᒪᖏᒃᐸᑦ 
ᐱᕉᑦᑎᐊᖅᓯᒪᖏᑉᐸᓪᓗ 
ᑎᑦᑕᐅᑐᐃᓐᓇᕆᐊᖃᕐᒪᑦ.



ᖃᖓᒃᑯᑐᐃᓐᓇᖅ ᐃᖃᓗᒐᓱᓲᖑᕗᑦ 
ᐊᔾᔨᒌᖏᑦᑐᓂᒃ ᐊᑐᖅᑐᑎᒃ. 

ᓯᑯᒃᑯᑦ ᐃᖃᓗᒐᓱᓲᖑᒻᒪᕆᒃᑐᑦ ᐅᐱᕐᖔᒃᑯᑦ.



ᐅᑭᐅᖅᑕᖅᑐᒥ 
ᐃᖃᓗᒐᓲᓰᑦ 

ᐊᔾᔨᒌᙱᓚᑦ. ᓄᓗᐊᓂᒃ 
ᐊᑐᕐᕕᒃᓴᐅᕗᖅ, 

ᑲᑭᕚᖕᓂᒃ, 
ᐃᖅᑲᑦᑕᐅᒻᒥᑦ, ᐊᒻᒪᓗ 

ᐊᐅᓚᓴᐅᑎᒥᒃ. 
ᐃᖃᓗᒃᐲᑦ ᓄᑖᒥᓃᑦ 
ᒪᒪᕆᔮᓗᒃᑲ! ᓂᐊᒻ!



ᐅᑭᐅᖅᑕᖅᑐᒥ ᖃᖓᓕᒫᒃᑯᑦ ᐊᖑᓇᓱᓲᖑᕗᑦ. 
ᐊᔾᔨᒌᖏᑦᑐᐊᓗᐃᑦ ᐆᒪᔪᑦ ᐊᖑᓇᓱᐊᖅᑕᐅᓲᖑᕗᑦ 

ᓄᓇᒥ ᐃᒫᓂ ᑕᕆᐅᕐᒥᓗ.

ᐊᑦᑕᕐᓇᖅᑕᐃᓕᒪᔭᕆᐊᖃᕐᓂᖅ ᐊᖑᓇᓱᒋᐊᖅᓯᒪᓪᓗᓂ 
ᐊᐅᓪᓚᖅᓯᒪᓗᓂ ᐊᔪᙱᑕᐅᔭᕆᐊᖃᒻᒪᕆᒃᐳᖅ.



ᐅᑭᐅᖅᑕᖅᑐᒥ, 
ᓂᕐᔪᑎᒐᓱᐊᓲᖑᕗᒍᑦ 

ᓂᕿᒃᓴᑦᑎᓐᓂᒃ 
ᐊᒻᒪᓗ ᐊᒥᓱᓂᑦ 
ᐊᑑᑎᒃᓴᓕᖕᓂᒃ. 

ᓂᐅᕕᕐᕕᖃᓚᐅᖅᑎᓐᓇᒍ, 
ᐅᑭᐅᖅᑕᖅᑐᕐᒥᐅᑦ 

ᐆᒪᔪᓂᒃ ᑭᓱᓕᒫᑲᓴᖕᒧᑦ 
ᐊᑐᓲᖑᓐᓂᖅᐳᑦ.



ᐱᕈᓐᓇᐃᔪᓐᓇᕐᓂᖅ ᐆᒪᔪᐃᑦ ᐊᒥᖏᓐᓂᒃ 
ᐊᐅᓪᓚᖅᓯᒪᓗᓂ ᐊᔪᙱᑕᐅᔭᕆᐊᓕᖕᓂᒃ 

ᖃᐅᔨᒪᔭᐅᒃᐸᑦ ᐱᐅᒋᕗᖅ. 
ᐅᓗᐃᑦ, ᓴᕖᑦ, ᑕᓯᖅᑯᑏᑦ, ᓴᓕᒎᑏᑦ, 

ᐃᓐᓂᕐᕖᑦ, ᐊᒡᕖᓪᓗ ᐊᑐᖅᑕᐅᓲᖑᒻᒪᑕ 
ᐃᓕᑦᑎᔪᓐᓇᖅᐳᑎᑦ ᐊᑐᕆᐊᒃᓴᖅ.



ᐊᖑᓇᓱᓲᖑᒻᒪᑕ 
ᓂᕿᒃᓴᑐᐊᖑᖏᑦᑐᓂᒃ. 

ᐆᒪᔪᐃᑦ ᐊᒥᖏᑦ 
ᕿᓯᖏᓪᓗ 

ᐊᓐᓄᕌᓕᐊᖑᔪᓐᓇᕐᒪᑕ, 
ᑲᒥᓕᐊᖑᓗᑎᒃ, 

ᐊᒃᑐᓈᑦ, ᐊᓪᓕᖅᐹᑦ, 
ᕿᐲᑦ ᐊᓯᐊᓗᖏᓪᓗ.



ᐃᒡᓗᓕᓲᖑᒻᒥᔪᑦ ᐸᓇᓄᑦ ᑭᓪᓘᑎᓄᓪᓗ.
ᐃᒡᓗᓕᔾᔪᑕᐅᓂᐊᖅᑐᖅ ᑎᓯᓪᓗᖅᑲᐅᔪᓐᓇᖅᑐᖅ,

ᐃᒡᓗ ᓱᕋᑦᑎᕐᓂᐊᖏᒻᒪᑦ.



ᐅᑭᐅᖅᑕᖅᑐᖅ 
ᐅᑭᐅᑯᑖᒑᓘᕙᖕᒪᑦ! 

ᓂᒡᓚᓱᒃᑐᐊᓘᔪᓐᓇᕐᒪᑦ 
ᓯᑎᐱᕆᒥ ᒪᐃᒧᑦ. 

ᐃᒡᓗᒦᒃᑯᕕᑦ 
ᐅᖅᑰᔪᓐᓇᖅᐳᑎᑦ 
ᐊᐅᓪᓚᖅᓯᒪᓗᑎᑦ.



ᐊᐳᑎᒃᑯᑦ ᐃᖏᕐᕋᔾᔪᑎᑦᑎᐊᕙᐅᒋᕗᖅ 
ᕿᒧᒃᓯᕐᓂᖅ. ᕿᒻᒦᑦ ᑲᓕᓲᖑᕗᑦ 

ᖃᒧᑏᖕᓂᒃ, ᓂᑯᕐᕋᕕᓖᖕᓂᓪᓘᓐᓃᑦ 
ᐊᒃᑐᓈᕐᒧᑦ ᐊᒃᑐᖕᒋᖅᓯᒪᔪᓄᑦ.



ᕿᒻᒦᑦ ᕿᒧᒋᐊᖃᓲᖑᕗᑦ! 
ᒥᖅᑯᑦᑎᐊᕆᒃᑐᐊᓗᐃᑦ 

ᑐᕐᕈᔪᓂᒃ 
ᐅᖅᑰᑎᑦᑎᔪᓐᓇᖅᑐᓂᒃ, 

ᐊᑯᓂᐊᓗᒡᓗ 
ᐸᖓᓕᒍᓐᓇᖅᑐᑎᒃ 
ᑕᖃᓚᐅᖏᓪᓗᑎᒃ.



ᐱᕈᖅᑐᑦ ᐃᓚᖏᑦ ᓄᓇᒥ 
ᐊᑑᑎᖃᑦᑎᐊᓲᖑᒋᕗᑦ ᐃᓄᖕᓄᑦ ᓂᖃᐅᓪᓗᑎᒃ 
ᐃᓅᓕᓴᐅᑕᐅᓪᓗᑎᒡᓗ. ᐃᓕᑦᑎᔭᕆᐊᖃᖅᐳᑎᑦ 

ᓇᓕᐊᒃ ᓂᖃᐅᔪᓐᓇᕐᒪᖔᑕ 
ᓇᓕᐊᒡᓗ ᐊᑦᑕᕐᓇᕈᓐᓇᕐᒪᖔᑕ.



ᐊᐅᔭᒃᑯᑦ 
ᓇᓂᓯᔪᓐᓇᖅᐳᑎᑦ 

ᐊᖅᐱᖕᓂᒃ, 
ᑭᒍᑕᖏᕐᓇᓂᒃ, 
ᐸᐅᕐᖓᓂᒃ, 

ᐊᓯᒃᑲᓐᓂᖏᓐᓂᒡᓗ.  
ᒪᒪᕆᓪᓚᕆᒃᑕᒃᑲ 

ᐸᐅᕐᖓᐃᑦ ᐊᓗᐃᑦ 
ᓄᓂᕙᒃᑕᐅᕋᑖᑦ.



ᖃᐅᔨᒪᒋᐊᖃᒻᒪᕆᒃᐳᑎᑦ ᐅᑎᕆᐊᒃᓴᖅ 
ᐊᓯᐅᓐᓂᕈᕕᑦ. ᐊᖅᑯᑎᒋᔭᒥᒃ ᓇᐅᑦᑎᖅᓱᑦᑎᐊᕐᓂᖅ, 

ᐊᐳᑏᑦ ᖃᓄᐃᓐᓂᖏᓐᓂᒃ, ᓄᓇᙳᐊᓂᒃ 
ᐊᑐᕆᐊᒃᓴᖅ ᐃᓕᑦᑎᔭᕆᐊᖃᖅᐳᑎᑦ, 
ᐊᓯᐅᔾᔭᐃᒃᑯᑎᓂᒃ, ᒫᓃᑉᐳᖔᕈᑎᓂᒡᓗ 

ᐊᑦᑕᕐᓇᖅᑐᒦᓐᓂᐊᙱᓐᓇᕕᑦ.



ᐊᑖᑕᑦᑎᐊᕋ ᐅᕙᓐᓂᒃ 
ᐊᔪᕆᖅᓲᔾᔨᖕᒪᕆᓚᐅᖅᓯᒪᔪᖅ 
ᐅᓪᓗᕆᐊᓂᒃ ᐊᑐᕆᐊᒃᓴᖅ 
ᐅᑎᑦᑎᐊᕐᓂᐊᕋᒪ!



ᐊᐅᓪᓚᖅᓯᒪᓪᓗᓂ ᐊᔪᖏᑦᑕᕆᐊᓖᑦ 
ᐃᓚᒋᒋᕚ ᓄᓇᒥ ᑲᒪᑦᑎᐊᕐᓂᖅ 

ᐃᒪᕐᒥᓪᓗ. ᓴᓗᒪᑎᑦᑕᕆᐊᖃᕐᓂᖏᑦ 
ᐱᒻᒪᕆᐊᓘᕗᑦ ᖃᓄᐃᖏᑦᑎᐊᖁᓪᓗᒋᑦ 

ᐃᓄᐃᑦ ᐆᒪᔪᓪᓗ.

ᐊᕙᑎᒥ ᐃᒃᐱᒍᓱᒃᑎᐊᕐᓂᖅ 
ᑐᑭᓕᒃ ᐱᔭᕆᐊᖃᖅᑕᑐᐊᑎᑦ ᐱᓗᒋᑦ, 

ᓴᓂᑯᖃᑦᑕᖏᓪᓗᑎᓪᓗ. 
ᐃᑲᔪᕆᐊᖃᖅᑐᐃᓐᓇᐅᒐᑦᑕ 

ᓄᓇ ᓴᓗᒪᑎᓪᓗᒍ, ᐃᒪᖅ, ᕿᓚᓗ 
ᓯᕗᓂᒃᓴᒧᑦ.





Learn some of the ways people in the North use the 
outdoors for travelling, gathering food, and having fun!

This non-fiction book uses a friendly child narrator to introduce 
readers to some of the traditional skills used by people living in the 

Arctic, such as dogsledding, igloo building, and ice fishing. With 
impressive photographs and descriptive text, this book will help children 

learn to enjoy the world around them.

*This book has been officially levelled by using 
  the F&P Text Level Gradient™ Leveling System.

